
Tilgjenge for funksjonshemma

SAMANDRAG
I samband med ei orientering frå fylkesrådet for funksjonshemma i Nordland, vart det beden om å fylgja opp informasjon frå fylkesrådet for funksjonshemma i Nordland. I denne saka vert det gitt ei orientering om ”Handlingsplan Tilgjengelighet for alle i Nordland 2003-2007”, og det blir gjort greie for korleis Vestlandsrådet kan arbeide i høve til fysisk tilgjenge.

FORSLAG TIL VEDTAK

Saka vert teke til orientering

Paul M. Nilsen

Jan Per Styve

FYLKESRÅDMANNEN, 23.09.2004:

Bakgrunn

I møteboka 23. juni står det m.a: 

”Leiar i fylkesrådet for funksjonshemma i Sogn og Fjordane Margreta Navelsaker orienterte om rådet sitt mandat i Sogn og Fjordane.

Vestlandsrådet fekk orientering om ”Handlingsplan – Tilgjengelighet for alle i Nordland 2003-2007” ved Oddny Bang, leiar i rådet for funksjonshemma i Nordland.

…

Liv Signe Navarsete bad om sak til Vestlandsrådet om ”Tilgjengelighet for alle”, for å fylgja opp informasjon frå fylkesrådet for funksjonshemma i Nordland.”

Handlingsplan Tilgjengelighet for alle i Nordland 2003 - 2007

Nordland fylkeskommune vedtok på tingsete 17.02. 2003 plan om Tilgjengelighet for alle i Nordland 2003-2007. Planen gjeld kvalitetssikring av fysisk tilgjenge i fylkeskommunal planlegging og sakshandsaming.

Planen har vore utforma av Fylkesrådet for funksjonshemma. Representantar for den fylkeskommunale forvaltinga har vore deltakarar i prosessen. Planen inneheld ein skildrande del, ein tiltaksdel, prioriteringar og kostnadsutrekningar. 

Det er lagt vekt på å vidareutvikle ein regional politikk som også setter standardar for korleis arbeidet med å skape tilgjenge for alle i Nordland kan gjennomførast ved bruk av universell utforming. Det inneber at produkt, bygningar, transportmidlar og omgjevnad skal utformast slik at det tar omsyn til heile befolkninga, også personar med nedsett funksjonsevne, og uavhengig av kva som er årsaka til funksjonsnedsettinga. 

Målet for planen er at: 

”Planen skal gjennom inngrep i fylkesplanarbeidet og annet overordnet regionalt planarbeid legge føringer på den regionale politikk slik at nasjonale mål om brukermedvirkning og tilgjengelighet for alle blir godt ivaretatt.

· Planen skal angi hvordan tverrsektorielle behov vedrørende kunnskapsformidling, kompetanseutvikling, brukermedvirkning og tverrfaglig samarbeid kan styrkes.

· Planen skal angi konkrete mål og tiltak for den enkelte sektor ”

Planen inneheld ein handlingsdel med ei rekkje konkrete tiltak.

Når det gjeld utvelging av satsingsområde, heiter det i planen:

”Utvelgelse av satsingsområder tar utgangspunkt i følgende erkjennelser som må anses godt dokumentert gjennom både nasjonale og egne fylkeskommunale utredninger og prosjekter:
· Mangel på forankring i overordnete plandokument og/eller sektor-/virksomhetsplaner

· Lite utviklet praksis på brukermedvirkning som metode

· Mangel på kunnskaper og kompetanse om universell utforming/tilgjengelighet for alle både i  planleggende og utførende ledd

· Mangel på  rutiner og prosedyrer for kvalitetssikring 

· Mangel på økonomi/bevilgninger til utbedring av eksisterende bygg/anlegg 

· Svakheter eller unøyaktigheter i gjeldende lovverk, behov for presiseringer/skjerping på enkelte områder”

Handlingsdelen av planen inneheld ei rekkje tiltak og satsingsområdar der det m.a. er lagt vekt på at universell utforming skal innarbeidast som tema/gjennomgåande perspektiv i fylkesplanen. Det er lagt stor vekt på brukarmedverknad som metode i all planlegging. Det er ei rekkje tiltak knytt til informasjon og oppfølging av planen, og det er lagt vekt på kompetanseutvikling for politikarar og administrasjon. Vidare er det utforma saksbehandlings- og planleggingsrutinar. Det er utforma sektortiltak for alle dei fylkeskommunale sektorane. 

Nordland fylkeskommune har i tillegg hatt eit eiga prosjekt (Framsyntkommunen) som har hatt som hovudmål å sikre at omsynet til fysisk tilgjenge blir betre ivareteken i kommunal arealplanlegging og med utgangspunkt i funksjonshemma sine behov. 

Fylkesrådmannen sine vurderingar

Nordland fylkeskommune har utarbeidd ein god og omfattande plan for tilgjenge for funksjonshemma, og har gjort eit omfattande arbeide med å få inn omsynet til fysisk tilgjenge i kommunal arealplanlegging. Fysisk tilgjenge er ein viktig del av fylkeskommunane sitt arbeide med å betre folkehelsa i befolkninga.

Det vert arbeidd på ulikt vis i fylkeskommunane på Vestlandet med tilrettelegging for funksjonshemma innanfor eiga tenesteapparat. I første rekkje tek dette utgangspunkt i fysisk tilrettelegging, eit område som i stor grad er regulert lover og retningsliner frå sentralt hald. Alle dei fire fylkeskommunane på Vestlandet har sikra brukarmedverknad gjennom etablering av eigne råd for funksjonshemma. Ingen av fylkeskommunane på Vestlandet har likevel arbeidd på ein slik systematisk måte som Nordland fylkeskommune har gjort gjennom å utarbeide ein eiga plan for utarbeidd ein eiga plan for fysisk tilgjenge.

Planen til Nordland fylkeskommune går i all hovudsak på fylkeskommunal tenesteproduksjon og forvalting. Vestlandsrådet er ikkje eit eiga forvaltningsorgan, og har såleis ikkje eigne teneste- eller driftssektorar. Det vil difor ikkje vere grunnlag for Vestlandsrådet å utarbeide ein tilsvarande plan som Vestlandsrådet har gjort. Slik planlegging må ta utgangspunkt i dei som har ansvar for oppgåvene, og eg kan ikkje sjå at det er noko meirverdi ved ein samordning av arbeid med tilgjenge for funksjonshemma.

Det er likevel sentralt at Vestlandsrådet tar omsyn til fysisk tilgjenge, m.a. i samband med forsøket innanfor samferdselsforsøket og anna planarbeid der dette er relevant. Vestlandsrådet kan også medverke til at det blir teke omsyn til fysisk tilgjenge når dette er relevant i saker rådet arbeider med.

